
Dié testament kan
siekte-polis kelder

Nico van
Gijsen |

Het jy °n polis wat gevreesde siektes
dek? Het jy ook ’n lewende testament?
Ja? Loop dan lig dat jy jouself nie in
die voet skiet nie.

Ek begin met die polis vir gevreesde
siektes. Dit is die een polis wat ek
meen elke mens mo6ét hé - en som-
mer vir ’n lekker stywe dekkingsbe-
drag, so twee keer jou jaarlikse salaris.
Hoekom?

Die een of ander tyd gaan jy getref
word deur ’n sogenaamde gevreesde
siekte. Die “groot vier” is hartaanval,
hartomleiding, beroerte en kanker,
maar die meeste versekeraars bied
dekking teen aansienlik meer siekte-
toestande. Kry die beste wat jy kan
bekostig. Ek self hou meer van die po-
lisse wat 100% van die dekkingsbedrag
uitbetaal by diagnose. Dit maak nie vir
my sin om 25% van my eis uitbetaal te
kry en dan te moet “wens” ek kry
weer dieselfde kanker net om nog
25% te kan uitkry nie.

Kyk na die definisies en vereistes vir
uitbetaling. Dit is in die fynskrif. Jou
makelaar se verduideliking is bloot nie
goed genoeg nie. Maak seker jy ver-
staan self wat jy koop. Kyk na die
wagperiode. Die versekeraars wie se
produkte ek onderskryf, het byvoor-
beeld ’n wagperiode van twee weke.

Dit beteken dat as jy so 'n siekte op-
doen, jy vir twee weke daarna moet
bly leef voordat die polis sal uitbetaal.
As jy ’n hartaanval kry en dood neer-
slaan, sal die polis nie uitbetaal nie.
Daarvoor kry jy lewensdekking.

Dit bring my by die sogenaamde le-
wende testament. Dit verskil van 'n
testament wat jy opstel vir wanneer jy
die dag doodgaan, dié wat handel met
jou wense na jou dood. 'n Lewende

testament hanteer jou wense voor jou
dood.

Jy kan in ’n lewende testament by-
voorbeeld sé in sekere gevalle van
persoonlike pyn en lyding wil jy nie
duur mediese behandeling ondergaan
nie. Jy kan dit doen om jou geliefdes
die trauma te spaar of om onnodige
geldverkwisting op duur, maar effek-
tief nuttelose mediese behandeling te
voorkom. Jy kan vra dat die maksi-
mum medisyne toegedien sal word
om pyn te verlig, al beteken die toe-
dien van groot dosisse 'n vroeér dood.

So ’n testament het nog geen regsaf-
dwingbaarheid nie. Maar die Grond-
wet (Wet 108 van 1996) waarborg jou
menswaardigheid (art. 10) en die vry-
heid van beheer oor jou eie liggaam.
En jy mag nie blootgestel word aan
mediese eksperimente sonder jou in-
geligte toestemming nie (art. 12). Jou
lewende testament kan myns insiens
ook nie summier geignoreer word nie.

Kom ons bring die twee nou byme-
kaar. Die een het n wagperiode van
twee weke. Die ander sé jy wil jou le-
we eerder beéindig as om onnodig te
ly, of kunsmatig aan die lewe gehou
word.

Een versekeraar met wie ek werk,
het toegelaat dat ‘n man twee weke
lank aan ’n masjien gekoppel bly net
om die polis te kon uitbetaal. Dit het
R1 miljoen gekos, maar die polis was
vir R5 miljoen. Dis hoekom ek sekere
versekeraars ondersteun en ander nie.

Maar die belangrike punt is: As jy ’n
lewende testament het (wat ’n goeie
ding is) en jy het gevreesdesiekte-dek-
king (wat nodig is), moet jy vooraf
met familie reél sodat as daar besluit
moet word, die besluit nie net 'n emo-
sionele dryfkrag het nie, maar ook 'n
finansiéle oorweging inhou.

